
Sfond u informazzjoni preliminari

Fil-perjodu ta’ bejn l-2002 u l-2005, l-universitajiet kienu nvoluti f’madwar 22% tal-proġetti Grundtvig.  Biss, qatt ma kien sar stħarriġ ta’ din l-iskala, ambitu u kwalita` tal-involviment tagħhom, u lanqas qatt ma kien hemm xi eżaminazzjoni serja tal-impatt li l-universita` tħalli fuq il-proġetti.  Hemm ukoll nuqqas ta’ evidenza dwar l-impatt tal-proġetti Grundtvig fuq it-tagħlim matul il-ħajja fl-universitajiet li qed jipparteċipaw. 
Bħala xibka bbasata fl-universita`, Equipe Plus kienet proprju f’waqtha li tinvestiga dawn il-fatturi.  Parti mix-xogħol tagħha kien li tistħarreġ l-universitajiet involuti fil-Grundtvig fil-perjodu 2002 sa 2005 – kemm dawk li r-rwol tagħhom kien bħala parteċipanti prinċipali fil-proġetti tal-Grundtvig (kuntratturi jew koordinaturi) kif ukoll dawk li taw kontribut iktar spċjaliżżat bħala sieħba. 

Hawnhekk ser nitfgħu iktar dawl fuq ir-riżultati prinċipali tal-istħarriġ; ir-rapport komplut jinstab fis-sit elettroniku tal-Equipe Plus: http://www.equipeplus.org 
Metodoloġija

Dan l-istħarriġ ġie mwettaq fi tliet fasijiet.  L-ewwel fażi involviet li wieħed jiddentifika istituzzjoniet mmirati mill-kompendju tal-proġetti Grundtvig tal-Kummissjoni Ewropeja u li jiġi żviluppat kwestjonarju miktub.  Il-kwestjonarju ġabar informazzjoni basika fattwali fuq il-proġett innifsu u fuq l-għamla tas-sħubija tal-proġett.  Saqsa wkoll lil min kien qed jirrispondi biex jagħmel ġudizzju professjonali fuq l-impatt kwalitattiv tal-proġett.  It-tieni fażi involviet it-tqassim tal-kwestjonarju u l-informazzjoni li nġabret mil-kwestjonarju kienet użata bħala bażi għat-tielet fażi li kien imiss, li kienet tinvolvi intervisti ma’ rapresentattivi ta’ universitajiet involuti fi proġetti Grundtvig.  
Intervisti wiċċ imb’wiċċ ma’rapresentattivi minn universitajiet fil-konferenzi tal- EUCEN f’Pariġi, Ljubljana, Hannover u Edinburgh issuplixxa dan il-proċess u żżgura firxa ġejografika tajba tal-EU.  Barra minn hekk, ġurnata intensiva ta’ rapport kwalitattiv sieħeb ma’ sieħeb (PPQR) esplora fid-dettal l-esperjenzi tal-Grundtvig tat-tliet universitajiet.  

L-ewwel riżultat prinċipali: Kif l-universitajiet qed jikkontribixxu għal Grundtvig?
L-universitajiet iġibu saħħa sinifikanti għall-proġetti Grundtvig.  Dawn jinkludu: rigorosita` xjentifika, livelli ta’ kwalita`, status, perspettiva, metodoloġija, u kompetenza, ħiliet tal-immaniġjar tal-proġetti, ħiliet loġistiċi u amministrazzjoni finanzjarja professjonali.  B’mod important, huma wkoll jipprovdu mezz biex wieħed jikseb iktar tagħrif relevant u kompetenzi kif ukoll xbieki relevanti u wiesgħa.
It-tieni riżultat prinċipali – Kif il-Grundtvig qed iħalli impatt fuq l-universitajiet?
B’mod ġenerali, il-Grundtvig għandu impatt posittiv fuq l-universitajiet.  B’mod partikolari, Grundtvig jaħdem bħala għodda għal-iżvilupp professjonali tal-ħaddiema u jiġġenera ħiliet ġodda, għarfien u tkabbir personali f’dawk il-ħaddiema li jipparteċipaw direttament.  Fuq livell istituzzjonali, Grundtvig iġib xibka ta’ komunikazzjonijiet sinifikanti kemm ma’ sieħba familjari u ta’ fiduċja kif ukoll iktar usa, b’saħħa tal-iżvilupp ta’ relazzjonijiet ġodda.  Iġib ukoll għarfien soċjali u perspettiva friska (fuq livell Ewropew) lil hinn mix-xejra dominanti tal-kurrikula fl-ewwel grad ta’ baċċelerat jew fi studji ta’ speċjalizzazzjoni wara l-lawrja.  Il-mekkaniżmi ta’fondi tal-Grundtvig jinkoraġixxu wkoll effiċjenza, effettivita u prattika dgħifa maniġerjali, u r-riżultati finali tal-proġett jipprovdu għodda u materjali ġodda ta’ tagħlim. 
Sejbien ieħor

Maġġoranza kbira ta’ dawk li rrispondew qalu li il-pateċipazzjoni tal- universita` tagħhom kienet attivita` siewja għall-universita`, għas-sieħba li kkollaboraw magħhom, u s-soċjeta` usa.  Ħafna taw valur lil dan l-involviment f’termini ta’ żvilupp organizzattiv u bħala ħolqa utli mal-ambjent usa estern – dan jinkludi wkoll mekkaniżmu potenzjali biex wieħed jiżviluppa rabtiet ta’ riċerka.   

 Il-Grundtvig ukoll:

· Jagħmel il-ħaddiema tat-tagħlim universitarju matul il-ħajja iktar apprezzati billi jipprovdi tkabbir u tagħlim personali, li jinkludi aċċess ta’ kollaborazzjonijiet ġodda u opportunitajiet ta’ tagħlim

· Jipprovdi rikonoxximent ta’ ħiliet involuti fit-tagħlim universitarju matul il-ħajja, li xi kultant huma meqjusa ta’ status inferjuri ġol-universita`
· Jipprovdi opportunitajiet biex jinbnew xbieki
· Jipprovdi riżorsi important biex wieħed jikseb l-objettivi li jikkumplimentaw il-valuri u l-objettivi tal-Grundtvig.
Problemi assoċjati mal-involviment tal-universita’ mal-Grundtvig ġew ukoll mogħtija prominenza:

· Uħud minn dawk li rrispondew sabu opportunitajiet biex jużaw l-għarfien li kisbu mill-involviment tagħhom fil-Gruntvig xi ftit limitat

· Xi universitajiet qed jużaw il-Grundtvig biss bħala mod supplimentari ta’ fondi mingħajr ma jaraw u jisfruttaw il-benefiċċji usa tal-involviment

· Uħud ukoll esprimew tħassib dwar in-nuqqas ta’ profil għal Grundtvig internament, ġo xi universitajiet

· Il-ħin rikjest għax-xogħol tal Grundtvig hija wkoll fattur inkwetanti minħabba prijoritajiet u xogħol qawwi u li xi drabi hu ta’ kunflitt

· Familjarita’ mal-prinċipji ta’ kif wiehed jirraporta proġett tal-EU, proċess ta’ żvilupp ta’ politka fl-EU u il-lingwi uffiċjali tal-EU huwa vantaġġ importanti li jikkontribwixxi b’suċċess lejn il-Grundtvig, imma dan it-tagħrif mhux dejjem jinstab.  

Kummenti finali
l-universitajiet iħallu impatt posittiv fuq il-proġetti tal-Grundtvig u jibbenefikaw mill-involviment tagħhom.  L-istħarriġ wera li s-settur universitarju u Grundtvig jaqsmu ħafna mill-istess prinċipji, u l-etika fil-qasam tat-tagħlim tal-adulti, u dan hu fattur importanti għal proġetti ta’ suċċess.

Ir-rakkomandazzjoni ewlenija mir-riżultati tal-istħarriġ tal-Equipe Plus hi:

Bis-saħħa ta’ xbieki tal-EU bħal EUCEN, biex wieħed jippromovi u jsaħħaħ it-tixrid ta’ prattika tajba, tagħlim tal-wieħed lejn l-ieħor, u l-iżvilupp ta’ proġetti konġunti, fit-tagħlim matul il-ħajja bejn imsieħba indipendenti fil-pajjiżi membri.

Iktar informazzjoni mill-EUCEN: executive.office@eucen.org 

